
İNZİBATİ REQLAMENT.

1. Ümumi müddəalar

1.1. Elektron xidmətin adı: pestisidlərin, bioloji preparatların və aqrokimyəvi maddələrin dövlət sınağının aparılması və qeydiyyata alınması məqsədi ilə müraciətin və sənədlərin qəbulu.

1.2. Elektron xidmətin məzmunu: bu xidmət pestisidlərin, bioloji preparatların, digər bitki mühafizə vasitələrinin istifadəsi sahəsi üzrə informasiya sistemlərinin formalaşdırılması və yaradılmasını, eləcə də qeyd olunan sahələr üzrə hüquqi və fiziki şəxslərin fəaliyyətlərinin hüquqi əsasının yaradılmasını əhatə edir.

 1.3. Elektron xidmətin göstərilməsinin hüquqi əsası:

1.     Azərbaycan Respublikasının «Fitosanitar nəzarəti haqqında» 12 may 2006-cı il tarixli 102- IIIQ nömrəli Qanunu;
· Azərbaycan Respublikasının Kənd Təsərrüfatı Nazirliyi yanında Dövlət Fitosanitar Nəzarəti Xidməti haqqında Əsasnamənin təsdiq edilməsi barədə Azərbaycan Respublikası Prezidentinin 2005-ci il 20 aprel tarixli 226 nömrəli Fərmanı;
1.    «Fitosanitar nəzarəti haqqında» Azərbaycan Respublikası Qanununun tətbiq edilməsi barədə  Azərbaycan Respublikası Prezidentinin 2 avqust 2006-cı il tarixli 441 nömrəli Fərmanı;
               -   Azərbaycan Respublikası Nazirlər Kabinetinin 2007-ci il   22 yanvar tarixli 10  nömrəli qərarı ilə təsdiq edilmiş  «Pestisidlərin, bioloji preparatların  və aqrokimyəvi maddələrin dövlət sınağının aparılması, qeydiyyata alınması və istifadəsinə icazə verilmiş  preparatların siyahısına daxil edilməsi Qaydaları»

1.4. Elektron xidməti göstərən dövlət qurumunun adı: Azərbaycan Respublikasının Kənd Təsərrüfatı Nazirliyi yanında Dövlət Fitosanitar Nəzarəti Xidməti 

1.5. Elektron xidmətin digər icraçıları:  Azərbaycan Respublikasının Səhiyyə, Ekologiya və Təbii Sərvətlər, Fövqəladə Hallar Nazirlikləri, Gömrük və Standartlaşdırma, Metrologiya və Patent üzrə Dövlət Komitələri.
                        
1.6. Elektron xidmətin avtomatlaşdırılma səviyyəsi: Bu sahədə göstərilən elektron xidmət avtomatlaşdırılmamışdır. 

1.7. Elektron xidmətin icra müddəti: 
Azərbaycan Respublikası Nazirlər Kabinetinin 2007-ci il 22 yanvar tarixli 10 nömrəl qərarı ilə təsdiq edilmiş «Pestisidlərin, bioloji preparatların və aqrokimyəvi maddələrin dövlət sınağının aparılması, qeydiyyata alınması və istifadəsinə icazə verilmiş  preparatların siyahısına daxil edilməsi Qaydaları» nın 10-cu bəndinə müvafiq olaraq  pestisidlərin, bioloji preparatların və aqrokimyəvi maddələrin dövlət sınağının aparılması və qeydiyyata alınması müraciət qəbul olunduğu gündən  15 gün müddətində.

1.8. Elektron xidmətin göstərilməsinin nəticəsi: pestisidlərin, bioloji preparatların və aqrokimyəvi maddələrin dövlət sınağının aparılması və qeydiyyata alınması üçün hüquqi və fiziki şəxslərin müraciətlərinə əsasən aidiyyəti üzrə mövcud qanunvericiliyə uyğun olaraq müvafiq qərar qəbul edilməsi.

2. Elektron xidmətin göstərilməsinin həyata keçirilməsi

2.1. Elektron xidmətin növü:  İnteraktiv

2.2. Elektron xidmət üzrə ödəniş: ödənişsiz. 

Müvafiq xidmət növü ilə bağlı dövlət rüsumu müəyyənləşdirilmişdir.Belə ki, «Dövlət rüsumu haqqında» Azərbaycan Respublikasının 30 dekabr 2008-ci il tarixli 757-IIIQD nömrəli Qanununun müvafiq maddəsinə uyğun olaraq pestisidlərə, bioloji preparatlara və aqrokimyəvi maddələrə qeydiyyat şəhadətnaməsinin verilməsinə görə 50 manat müəyyən edilmişdir.

2.3. Elektron xidmətin istifadəçiləri: Azərbaycan Respublikasında fəaliyyət göstərən hüquqi və  fiziki şəxslər.

2.4. Elektron xidmətin təqdim olunma yeri:
          www.agro.gov.az , www.e-gov.az, www.e-xidmetler.agro.gov.az.
2.5. Elektron xidmət barədə məlumatlandırma:
       www.agro.gov.az, www.e-gov.az, www.e-xidmetler.agro.gov.az.
       e-mail: web@agro.gov.az
       Telefon: (012) 493-41-49

2.6. Elektron xidmətin göstərilməsi üçün tələb olunan sənədlər və onların təqdim olunma forması:
          Tələb olunan sənədlərin surətləri skan edilmiş formada təqdim edilir.
         -Kənd təsərrüfatı  nazirinin  adına ərizə (reqlamentə əlavə olunur)
- hüquqi şəxslərin dövlət qeydiyyatı haqqında şəhadətnamənin surəti;
          -hüquqi şəxsin   dövlət  reyestrindən  çıxarışın  surəti,
        -fiziki  şəxsin   vergi orqanlarında   uçota alınması  haqqında    şəhadətnamənin surəti,
	- şəxsiyyəti təsdiq edən vəsiqə haqqında məlumatlar (seriya, nömrə, nə vaxt və kim tərəfindən verilmişdir, ünvanı).
       	Pestisidlər, bioloji preparatlar və aqrokimyəvi maddələr (bundan sonra - preparat) barədə məlumat:
preparatın adı; 
təsiredici maddənin adı; 
istehsalçının adı;
preparatın mənşə və keyfiyyət şəhadətnamələrinin surəti;

3. Elektron xidmətin göstərilməsi üçün inzibati prosedurlar

       	3.1. İnteraktiv elektron xidmətlər uçun sorğu:
	3.1.1. İstifadəçi inzibati reqlamentin 2.4-cü bəndində göstərilən internet ünvanlara daxil olaraq “pestisidlərin, bioloji preparatların və aqrokimyəvi maddələrin dövlət sınağının aparılması və qeydiyyata alınması üçün müraciətin və sənədlərin qəbulu” xidmətini seçir, həmin  xidmət üzrə açılan müraciət formasını doldurur və bu inzibati reqlamentin 2.6-cı bəndində göstərilən sənədlərin skan olunmuş surətlərini əlavə edərək göndərir. 
3.1.2. Sorğunun qəbulu: Sorğu inzibati reqlamentin 2.4-cü bəndində göstərilən internet ünvanlara daxil olduğu tarixdə qeydə alınır və bu barədə dərhal istifadəçinin elektron poçt ünvanına bildiriş göndərilir. Sorğunun sonrakı icrası ilə bağlı istifadəçiyə bildiriş göndərilir.
	3.2. Elektron xidmətin göstərilməsi və ya imtina edilməsi:
	3.2.1. Sorğunun yerinə yetirilməsindən imtina halları:
pestisidlərin, bioloji preparatların və aqrokimyəvi maddələrin dövlət sınağının aparılması və qeydiyyata alınması üçün təqdim olunan  sənədlərdə  çatışmazlıqlar  aşkar edildikdə sorğunun yerinə yetirilməsindən imtina edilir və imtina səbəbləri göstərilməklə 15 (on beş) iş günü müddətində bu barədə  istifadəçinin elektron poçt ünvanına bildiriş göndərilir və ya yazılı  məlumat verilir. 
	3.2.2. Sorğunun qəbulu: Hüquqi və ya fiziki şəxslər tərəfindən 10 (on) gün  müddətində  çatışmazlıqlar  aradan qaldırıldıqdan  sonra sənədlər yenidən  təqdim  olunur, nəticəsi barədə istifadəçiyə məlumat verilir və  müvafiq qərar qəbul edilir.
	3.3. Sorğunun icrası:
	3.3.1. Ardıcıl hər bir inzibati əməliyyat, o cümlədən məsul şəxs haqqında məlumat: Müraciət və təqdim olunan sənədlər Azərbaycan Respublikasının Kənd Təsərrüfatı Nazirliyində xüsusi kitabda qeydə alınmaqla qəbul edilir.
Preparatın dövlət sınağını  və qeydiyyatını  təşkil  etmək məqsədilə Azərbaycan Respublikasının Kənd Təsərrüfatı Nazirliyi Azərbaycan Respublikası Ekologiya və Təbii Sərvətlər Nazirliyinin, Azərbaycan Respublikası Səhiyyə Nazirliyinin, Azərbaycan Respublikası Fövqəladə Hallar Nazirliyinin və digər aidiyyəti təşkilatların iştirakı ilə Ekspert Şurası yaradır. Ekspert Şurası tərəfindən 15 gün müddətində ərizəçinin təqdim etdiyi sənədlər təhlil edilir, çatışmazlıqlar və  imtina üçün əsas olmadıqda, ərizəçiyə preparatın dövlət sınağına qəbul edilməsi barədə məlumat verilir.
Preparatın dövlət sınağının aparılmasından imtina edildiyi halda ərizəçiyə imtinanın səbəbləri göstərilməklə yazılı məlumat verilir.
Preparatın dövlət sınağının aparılmasından aşağıdakı hallarda imtina edilir:
qaydalarda nəzərdə tutulan sənədlər təqdim edilmədikdə; 
ərizəçinin təqdim etdiyi  sənədlərdə qeyri-dürüst və ya təhrif olunmuş məlumatlar olduqda.

3.4. Elektron xidmətin yerinə yetirilməsinə nəzarət:
	
Xidmətin yerinə yetirilməsinə nəzarəti Kənd Təsərrüfatı Nazirliyi yanında Dövlət Fitosanitar Nəzarəti Xidmətinin Aparatının Bitki mühafizəsi və sertifikatlaşdırma sektoru digər sektorlarla əlaqəli həyata keçirir. 

3.5. Elektron xidmətin göstərilməsi üzrə mübahisələr:

3.5.1. İstifadəçinin şikayət etmək hüququ haqqında məlumat: İstifadəçi göstərilən elektron xidmətlə bağlı onu razı salmayan istənilən məsələ barədə inzibati qaydada şikayət edə bilər.

          
